
Resumo

A partir da inclusion da locucién prepositiva cara
a nas Normas de 1982 houbo certa tendencia a
mantela sempre, mesmo cando precedia adver-
bios de lugar. Con base no uso escrito e oral ma-
nifestado nos textos galegos incluidos no TILG
examinamos o uso de cara a / cara no contexto
mencionado. Os resultados, tanto da lingua escri-
ta coma dos cancioneiros e transcricions da fala,
indican con rotundidade que no periodo 1612-
1984 a forma xeral é cara + adverbio de lugar e
que, se a partir de 1985 comezan a observarse na
escrita exemplos de cara a + adverbio de lugar
(minoritarios en relaciéon a cara), isto s6 pode de-
berse a unha aplicacién ultracorrecta da forma
recollida nas Normas de 1982. A regra de uso de
cara en lugar de cara a coincide en todo coa regra
de ausencia de a no mesmo contexto sintdctico.
Por outro lado, cara a convive con outras posibi-
lidades de uso mais limitado, como de cara a e (de)
cara para.

Palabras chave
Morfoloxia, sintaxe, locucion prepositiva, prepo-

sicion, adverbios de lugar, cara a, cara, a

On the use of cara a / cara in standard
Galician

Abstract
Following the inclusion of the prepositional ex-
pression cara a in the Normas of 1982, there has
been a tendency to use it even preceding place
adverbs. We look here at the use of cara a and
cara in such positions, basing out study on their
occurrences in writing and speech in the Galician
texts in TILG. Our findings clearly show that, both
in writing and in songs and transcriptions of oral
use, the usual form during the period from 1612 to
1984 was cara + place adverb, and that although
examples of cara a + place adverb, with a lower
frequency than cara, do begin to appear in writ-
ing from 1985 onwards, this can only be due to
ultracorrection based on the form given in the
Normas. The rule for using cara rather than cara
a parallels the rule for omitting a in the same syn-
tactic environment in every respect. Cara a also
coexists with other rarer options such as de cara a
and (de) cara para.

Morphology, syntax, prepositional expression,

preposition, place adverbs, cara a, cara, a

248 X. Xove Ferreiro

1. Desde a primeira edicion de 1982, as Normas inclien cara a entre as “locuciéns prepo-
sitivas” (1982: § 18; 2003: § 19). Na mesma seccion acollense dobres formas e dobres opcidns,
como cabo e cabo de, cas e cas de, conforme (a), mais, en relacion a cara a, non se abre a po-
sibilidade de empregar s6 cara. Debido a que sé figura cara a, algins chegaron a deducir, a
partir de entoén, que a “locucion” era obrigada sempre, en todos os contextos. Agora ben, estas
lecturas demasiado absolutas non tefien en conta que as Normas non son unha “gramatica”;
recofecen e establecen formas boas, pero é habitual que non informen sobre significados, ni-
veis de uso e restricions que afectan ao que se prescribe. No tocante a cara a, as Normas non
podian optar por cara (a) ou cara a/ cara, que serian entendidas como unha dobre posibilida-
de de escolla xeral. Mais que a preposicién adopte normativamente a forma xeral de “locu-
cién” (cara a) non impide que o a desapareza en determinados contextos. As consideraciéns
que seguen dirixense a examinar polo miudo a existencia desta variacién, en particular o
emprego sintacticamente condicionado de cara.

2. As gramaticas e dicionarios publicados na segunda metade dos 80 do pasado século den-
tro do seguimento das Normas estableceron os usos basicos da locucion cara a sen exempli-
ficaren nin aludiren ao seu emprego con adverbios de lugar como aqui, arriba, etct. Tomados
como textos “(case) normativos”, a partir deles foise estendendo a idea de que o uso da forma
cara a carecia de restriciéns. Asi, en Fernandez Salgado (coord.) (1991: cara, cara a) advirte-
se, sen mais puntualizaciéns, sobre o erro de empregar cara en lugar de cara a, & vez que se
recomenda non outorgarlle o valor de ‘finalidade’ (“*Cara ds novas elecciéns configuraron
unha nova estratexia...”); mantense o mesmo, sublinando que se debe escribir sempre cara q,
en Fernandez Salgado (dir.) (2004). No dicionario da RAG / ILG dirixido por Garcia Gonzélez
(1990: cara) dase un paso madis, pois é novidade, respecto dos textos anteriores, a presenza dun
exemplo de cara a seguido de adverbio de lugar: “Mira cara a ald e veralo”. Recéllese o mesmo
exemplo, sen cambios, no DRAG (1997: cara).

A este contexto, coa preposicion precedendo adverbio de lugar, préstase atencién particu-
lar no dicionario coordinado por X. Xove (1995: cara). Baixo a acepcién “7. En direccién a un
lugar” sinala: “Cando seguen aqui, af, ali e outros adv. como atrds, adiante, arriba, abaixo dise
sé cara, sen a prep. a: Lévao ali ou Lévao cara ali (e non *cara a ali). Lévao arriba ou lévao cara
arriba (e non *cara a arriba)”. Isto mesmo reprodicese en Xove (coord.) (2005), actualizacién
do dicionario anterior.

A gramética Alvarez / Xove (2002: 634) tamén se refire a esta particularidade dentro do con-
texto xeral de que “en determinadas circunstancias, a preposicién a esixida pola construccion
pode omitirse”:

A preposicion a, como forma independente ou como segmento da locucién prepositiva cara a, omi-
tese ante os adverbios de lugar deicticos (aqui, ali...) ou que xa tefien aglutinada a preposicion (arriba,
atrds...):

Vineron todos ali, a dérlle-lo pésame [pero “vifieron todos d casa”].

Eu xa me vou andando cara ald [pero “cara a Poio, cara 6 Carballifio”].

Ivan subiu arriba.

Marcharon todos cara arriba.

A auga sempre vai cara abaixo.

Hermida (2004: 191) maniféstase explicitamente en contra desta descricién e mantén que
sempre existe locucidn cara a: “Polo que puidemos detectar no uso oral, no que se escoita
[karaa:'li], ['karaa:'tras], o comUn nestes casos é a aparicion da locucién na sta forma completa,
polo que consideramos que se debe considerar errada a siia ausencia”.

1vid. Alvarez / Monteagudo / Regueira (1986: 488) e Dic. Xerais (1986: cara a).

Sobre o uso de cara a / cara 249

Esta posicién a prol do emprego constante da forma cara a mencionada nas Normas ma-
nifesta apoiarse no uso dos falantes. Claro est4, a percepcién de cal é o uso dos falantes, funda-
mento que non esta en causa, é diferente en Alvarez / Xove (2002). Cémpre, polo tanto, deixar a
beira as competencias lingUisticas particulares e revisar os datos globais para examinar como
se presenta a situacion.

3. Para o exame de cara a non se pode contar co apoio que poderian prestar os datos me-
dievais e os do portugués actual, dado que a locucién non se rexistra nin no portugués nin na
lingua da Idade Media®.

Para o galego posmedieval servimonos, como fonte informativa, do enorme caudal de
textos galegos acumulado na base de datos TILG. Son textos de todos os xéneros e tipos que, no
momento en que se redactou a informacién sobre deles na base, ian desde 1612 a 2002.

En primeiro lugar fixemos o exame da forma que presenta a preposicion nos textos escritos
incluidos na base desde os inicios (1612) ata 1970. Con este limite temporal buscabamos limi-
tar na medida do posible a ausencia de interferencias debidas as prescriciéns normativas que
comezaron a ter cada vez mdis presenza a partir da década dos 70 (normas da RAG, manuais
de galego do ILG...). Dentro dese marco temporal, entendemos que a escolla dos escritores se
manifestou de xeito relativamente espontaneo. Os datos asi parecen confirmalo.

No contexto en que a preposicién non vai sequida de adverbio, o nimero de exemplos de
car(a) e de car(a) a é curiosamente o mesmo, unha vez eliminados os repetidos: 1.043 veces a
forma simple e outros tantos a locucional. E de advertir que no cémputo da locucién cara a
estan incluidos s6 os exemplos que non ofrecen dubidas de que esta é a forma da preposicién;
é posible que un certo nimero dos adxudicados a forma simple cara pertenzan tamén a cara
a debido a que as secuencias cara a e cara o (identificadas como cara + artigo no contexto)
poden ser en realidade de cara d e cara 6 (polo tanto de cara a + artigo), con ausencia, por
unha ou outra razoén, do til que indica a contraccién. Outro contexto &s veces ambiguo é o
dos toponimos e antropénimos, en que pode chegar a ser dubidoso se o <a> é artigo ou forma
parte da preposicion.

Tendo en conta as anteriores consideracions, os resultados son os seguintes:

a) Cando segue unha palabra que non é artigo determinado nin comeza por vogal a- (Ber-
doias, min, Europa, il, onde...), 307v (0 57,8%) son de car(a) e 224v (0 42,2%) de car(a) a.

b) O contexto de prep. + palabra (non artigo determinado) iniciada por vogal a- (Africa, algo,
aquel home...) estd pouco representado, con 17 ocorrencias de car(a) e 3 de car(a) a.

c¢) Tampouco abundan os exemplos de prep. + a (artigo determinado) + palabra iniciada por
vogal a- (a alcoba...): 15v car(a) e 15v car(a) a.

d) O contexto de prep. + af(s) (artigo) + palabra non iniciada por vogal a- (a praza, as leiras...),
ben documentado, ofrece car(a) no 45,7% das veces (282v) e car(a) ano 54,3% (335v).

e) Finalmente, cando a continuaciéon da preposicién vén o art. o(s) (o ceo, o agro, os astros...),
car(a) aparece no 47,6% (409v) e car(a) ano 52,4% (451v).

O reparto nestes cinco contextos diferenciados busca examinar se a secuencia fonética de
varios <a> inflUe en que na escrita apareza cara en lugar de cara a. O resultado é que as carac-
teristicas fénicas da palabra que segue & preposiciéon non tefien particular relevancia no uso

2 No corpus reunido no TMILG e consultado en xufo de 2008 aparece s6 unha vez a preposicion cara nunha cantiga de
escarnio de Joan Servando (“tirar[on] mui ben as pernas cara si”); corresponde & lectura critica de Lapa do texto “as pernas
arca ssy” do CV 1029, de nada doada interpretaciéon (n° 226 da edicién de Lapa das Cantigas d’escarnho e de mal dizer).

250 X. Xove Ferreiro

de cara ou cara a. Domina cara sobre cara a no contexto (b) (17v/3v), mais no contexto (d), en
que segue o artigo determinado feminino, domina cara a (335v por 282v cara), mesmo a pesar
de que no contexto (a) a porcentaxe se inverte a favor de cara (307v/204v). Cando se chegan a
xuntar catro <a> (cara d alcoba), como ocorre no contexto (c), os datos indican un equilibrio
completo (15v de cada forma), sen mingua do uso da locucién cara a. En definitiva, visto que
non hai dominio claro de cara ou de cara a, non pode atribuirse ao contexto fénico a opcion
manifestada polo escritor en favor dunha ou outra forma.

Por outro lado, a variacién entre cara e cara a tamén se observa nun mesmo autor, o que
indica que non parte dun criterio nidio e definido en relacién coa forma da preposicién. En
Rosalia e Pondal s6 atopamos cara a (1v e 4v respectivamente); outros dan preferencia a cara
a sobre cara, pero sen chegar ao uso exclusivo: Curros (11/1), Lamas (15/3), Leiras (3/1), Cabani-
llas (27/8) e Iglesia Alvarifio (36/3); nalguns equilibranse os usos de cara a e cara: Pintos (4/3),
Cunqueiro (4/3), e outros optan por cara: Castelao (9/41), Méndez Ferrin (1/9). No polo oposto
a Pondal estd Saco, que nos seus poemas s6 emprega cara (4v), polo demais de acordo co que
escribe na gramatica, onde so se refire a cara e da o exemplo Marchou cara Ourense (1868: §§
94 e 191).

4. O exame da forma que presenta a preposiciéon con adverbios de lugar cémpre facelo
tendo en conta o marco que acabamos de desefar. No periodo contemplado, de 1612 a 1970,
a base TILG rexistra un total de 189 exemplos; deles, 181 son de cara e 8 de cara a. Agora ben,
estes 8 exemplos corresponden a cara a féra (5v), cara a dentro (1v), cara a baixo (1v) e cara a
diante (1v), é dicir, exemplos en que o adverbio vai sen a-. Respecto destes mesmos adverbios
de base outros escritores optaron por incluir o <a> na forma adverbial (50v): cara afora (10v),
cara adentro (9v), cara abaixo (17v) e cara adiante (14v). Esta é, con moito, a soluciéon maio-
ritaria, non sé respecto da anterior, senén tamén dunha terceira posibilidade consistente en
prescindir do <a> (21v): cara féra (5v), cara dentro (5v), cara baixo (1v), cara diante (7v) e ainda
cara riba (3v). Sobre este problema de cal debe ser a forma do adverbio (e, en consecuencia,
tamén da preposicién) volveremos mais adiante.

Fronte aos 8 rexistros do tipo cara a féra contamos 181 en que a preposicién é cara. Deles,
21 son do tipo cara féra que acabamos de comentar e 150 corresponden a cara + adverbio
iniciado por a-: aos 50 xa citados de cara afora / adentro / abaixo / adiante, hai que engadir
outros 100 de cara arriba (26v) / atrds (39v) / aqui (5v) / ai (1v) / ali (13v) / acd e acd (3v) / ald e
alé (11v) / acold (2v). Restan ainda outros 10 rexistros de cara seguido dos adv. embaixo (1v) e
enriba (5v), e das variantes eiqui (2v) e eli (2v).

En contraste co que ocorre nos outros contextos, en que carad e cara se reparten ao 50%, os
datos non deixan lugar a dubidas de que a forma da preposicién seguida de adverbio de lugar
(mesmo non iniciado por a-) é cara, e que esta absoluta uniformidade sé se rompe algo cando
o adverbio carece do segmento inicial a- (cara a féra, fronte a cara afora, cara féra).

5. Esta unanimidade respecto de cara + adverbio de lugar mantense na lingua escrita
ata o ano 1985, tres anos despois da publicaciéon das Normas (1982), en que comezan a lerse
exemplos do tipo cara a adiante. A orixe é, sen dubida, a aplicacion ultracorrecta da norma de
que en galego a preposicién é cara a. O conxunto dos datos que nos ofrece o TILG nos textos
comprendidos no periodo 1612-1984 (excluindo os procedentes de gravacions da fala e de can-
cioneiros, aos que nos referiremos despois) é o seguinte:

3 E de destacar como Valladares cambia cara a a cara ante adverbio de lugar no seu dicionario (1884): “Cara pr. Hacia,
contra, frente, 6 enfrente. Car'ali. Hacia alli, 6 contra alli. Car’d min. Frente & mi.” (DD: s.v. cara).

Sobre o uso de cara a / cara 251

Cara A =15v Cara =321v
féra 10 féra 15 afora 17
dentro/drento 3 dentro/drento 7 adentro/ 14
adrento
diante 1 diante 8 adiante 41
baixo 1 baixo 4 abaixo 37 embaixo 1
riba 5 arriba 48 enriba 13
tras 1 :gizg 61 detrés 1
aqui 6 eiqui 2
ali B3 el 2
af 4
aca +aco 1+2
ala +ald 9+7
acola 2
=15 =40 =262 =19

Taboa 1. Cara (a) + adv. de lugar (TILG 1612-1984)

Como pode observarse, ata 1985 o emprego de prep. + adverbio segue en todo o descri-
to para o periodo 1612-1970. Ante adverbio comezado por a- emprégase, sen excepcion, cara
(262v), o mesmo ca diante de variantes dialectais das anteriores (eiquf, eli) ou doutras formas
con “preposicién” soldada (en-, de-: embaixo, enriba, detrds), ben que as mostras correspon-
dentes a estes tipo son escasas (19v). S6 ante adverbios non precedidos de a-, en-, de- (particu-
larmente féra, dentro) se emprega cara a (15v), ainda que hai clara preferencia por cara (40v)
ante ese mesmo conxunto de formas.

6. Tomando como data limite o ano 2000, a revisién dos datos do importante nimero de
cancioneiros e transcriciéns de gravaciéns da fala incluidos no TILG sé nos proporciona 19
exemplos de cara (a) con adverbios de lugar (3v nos cancioneiros, 16v nas gravaciéns). Me-
nos un, os mais (18 exs.) son todos de cara: 14v con adverbios comezados por a- (arriba, atrds,
adiante, adentro, aqui, ali, ald) e 2v coa variante dialectal correspondente (eiqui); os outros
2 exs. son de cara fora, cara tras, que presentan o problema xa aludido da propia forma do
adverbio. F xustamente un adverbio deste tipo (dentro/adentro), que na transcricién dun can-
cioneiro aparece como car’‘adentro (“entrou a nena pola porta car'adentro”), o que nun exem-
plo tomado da fala se reproduce como cara a’dentro (“collin asi cara...cara a ‘dentro, e despois
vinme... vinme apurao pra salir”); se o interpretamos, segundo da a entender a transcricion,
como cara a (a)dentro, seria o Unico exemplo de cara a + adverbio de lugar a-.

7. A partir do ano 1985 comezan a multiplicarse os exemplos do tipo cara a + adverbio de
lugar a- (cara a abaixo), sen dubida coa pretension de aplicar en sentido estrito as regras nor-
mativas. Con todo, mesmo tomando como base o periodo 1985-2000, son moi maioritarias as
mostras do tipo cara + adverbio de lugar: 365v do tipo cara abaixo fronte a 228v do tipo cara a
abaixo, isto é, 0 61,5% fronte ao 38,5%.

8. O particular comportamento de cara a cos adverbios de lugar coincide co que manifesta
a preposicién a. O complemento circunstancial (CC) de lugar, no sentido de ‘direcciéon’, vai

252 X. Xove Ferreiro

marcado ou por a ou por outras preposicions: Volveu d (para...) casa, Foia (para...) Vigo....como
o de ‘localizacion’ por en ou por outras preposicions: Vive en Vigo... Mais os adverbios de
lugarindican ‘lugar’ por si mesmos tanto neste sentido de ‘localizacion’ (Vive aqui, arriba, em-
baixo.., sen prep. en) coma no de ‘direccién’ (Volveu ali, Foi arriba, embaixo..., sen prep. a). Por
suposto, isto non impide que poidan ir acompanados doutras preposiciéns nun sentido ou
noutro: Vive por aqui, Foi para arriba, para embaixo... Unha mais das preposiciéns que poden
preceder estes adverbios, tamén con sentido xeral de ‘direcciéon’, é cara a, s6 que baixo a forma
cara; o a da locucién compértase de xeito andlogo & preposiciéon g, é dicir, segundo nos din os
datos de forma rotunda, non se emprega: Volveu cara ali, Foi cara arriba, cara embaixo...

Moitos dos adverbios de lugar recollidos polas Normas comezan por a-, que nalguns ca-
sos pode recofiecerse como a preposicién a soldada, visto que ademais alterna por veces con
outras formas tamén recofiecibles como preposicions (en-, de-): arriba / derriba/ enriba, atrds
/ detrds. No uso actual son unidades en que ese constituinte inicial carece do valor propio
da preposicién, de modo que os adverbios tefien o mesmo comportamento sintactico con in-
dependencia do segmento inicial de que vaian precedidos: Quedou arriba, derriba, enriba;
Lévao arriba, enriba; Caeu de arriba, de derriba, de enriba, Trdeo para arriba, para enriba...
E dicir, a ausencia da prep. a cando se empregan como CC de ‘direccién’ non se debe a que
actualmente se entenda expresa no a- inicial (lémbrese que con este a- son tamén adverbios
de localizacion en’: Estd arriba), pois a prep. a tampouco se usa con outros adverbios non ini-
ciados por a- (Foi detrds, enriba..., no sentido de ‘a, para’), os cales & slia vez non escusan a pre-
posicién que coincide co seu segmento inicial se o sentido asi o require (Vén de detrds, fronte
a Vén detrds que expresa ‘localizacion’, non ‘orixe’). Por outro lado, o a- doutros adverbios de
comportamento igual (aquf, acé, ald...) tampouco garda relacién coa prep. a.

En definitiva, a regra de uso de cara en lugar de cara a coincide coa regra de ausencia de
a: os adverbios que nunha construcion de CC de ‘direccién’ (con ou sen movemento) non van
precedidos de a usan como prep. cara e non cara a: lIévao ali, cara ali; lévao embaixo, cara
embaixo... Esta regra é de doada aplicacién e fai escusado facer o inventario completo dos
adverbios de lugar: cara a perde o a diante dun adverbio de lugar cando nese mesmo contexto
non se emprega a preposicion a. En calquera caso, a relacion inclie todos os adverbios de lu-
gar que admiten a construcion de CC e non se mencionan nas dias seccidons sequintes: arriba,
derriba, enriba, encima, abaixo, debaixo, embaixo, adiante, avante, atrds, detrds, cerca, preto,
lonxe, aqui, af, ali, acd, acé, ald, alé, acold.

9. Non todas as formas incluidas entre os adverbios de lugar prescinden da prep. a (‘direc-
cién’) ou mesmo da prep. en (localizacion’). A forma adverbial onde incorpora o sentido de
‘en’ (Estd onde o deixaches), pero non o de ‘a’ (Vai a onde queiras, que na fala é habitualmente
['onde]); ningures e algures precisan de ambas as preposiciéns: Asi non chegards a ningures;
En ningures se ve tal variedade de peixe fresco. Con estes adverbios a preposicién que nos
ocupa mantén a forma de locucién: Mirou cara a onde saia a luz; Vén de ningures e vai cara
a ningures.

10. Hai duas formas adverbiais, en certo modo paralelas a arriba, abaixo..., que as Normas
s6 aceptan coa forma “simple” fora e dentro; a elas sumase diante, que alterna con adiante
(non se aceptan *afora, *adentro). Féra, dentro e diante expresan ‘localizacién’ sen preposi-
cién (Estd fora, dentro, diante -tamén adiante-), pero cando o sentido é de ‘direccion’ vacilan
respecto do uso de a: Lévao (a) féra, (a) dentro, (a) diante. A ausencia de *afora, *adentro non
impide a existencia de a féra, a dentro (e a diante), paralelas a de fora, por fora, por diante...

A mesma liberdade de opcidén que ocorre respecto do uso ou ausencia da prep. a compro-
bédmola verbo do a de cara (a) na tradicion escrita, que unhas veces mantén o a (grafando
cara afora/adentro ou ben cara a fora/a dentro) e outras prescinde del (cara féra/dentro). A
preferencia pola primeira posibilidade é clara nos textos que van de 1612 a 1984: 10v cara a
féra e 17v cara afora (64,3% en total), fronte a 15v cara féra (35,7%); 3v cara a dentro e 14v cara

Sobre o uso de cara a / cara 253

adentro (70,8% en total), fronte a 7v cara dentro (29,2%). No periodo 1985-2000, vixente xa a
sancién normativa fora, dentro, a escolla a favor de cara a féra/dentro é dominante: 47v cara
a fora e 4v cara aféra (75% en total), por 17v cara féra (25% en total); 27v cara a dentro e 12v
cara adentro ( 88,6% en total), por 5v cara dentro (11,4%)*.

En suma, o uso de cara a e de cara con estes adverbios coincide de novo co da prep. a, con
liberdade de escolla, ainda que os datos indican unha preferencia xeral polo mantemento de
caraa.

11. A omisién de a ante adverbios de lugar no canto da locucién habitual non é unha
particularidade do galego que careza de paralelismo noutras linguas. A cara a corresponde en
cataldn cap a, locucion formada nesta lingua sobre “cabeza”; emprégase sempre cap a, salvo se
vaiseguida dun adverbio de lugar, pois neste contexto prescinde de a, coma en galego: La hu-
manitat s‘adre¢a cap a aixo: la destruccié total, La Maria es va moure cap a ell; cap albarranc,
pero, en cambio: Fes el banc cap aqui, cap alla, cap baix/dalt (Sola 2002: § 11.7.1).

O portugués tamén presenta alternancia até ~ até a, pero ainda que ante os adverbios de
lugar sé usa até, o emprego de até e até a segue pautas moi diferentes as de cara a e cap a.

12. Hai ainda outro aspecto de interese. As veces interprétanse as normas (morfoléxicas,
léxicas..) de maneira excesivamente restritiva, no sentido de desbotar o que non aparece ex-
plicitamente mencionado. A sancién normativa implica escolla entre diversas posibilidades
(féra, non afora; quizais e quizabes, non quizd, quizds, cicais, cecais...), mais non impdén que
queden automaticamente desbotadas outras unidades e formas non mencionadas que poden
ser igualmente galegas e correctas dentro dos ambitos de uso que lles correspondan. O in-
ventario de preposiciéns e locuciéns prepositivas das Normas, por exemplo, non é absoluta-
mente pechado: camifio de é unha locucion prepositiva de uso habitual e correcto a pesar de
non estar recollida nas Normas nin no Vorca (que en cambio menciona a locucién adverbial
de camino), e de ai a sUa inclusién no DRAG: “CamiNo pE: En direccién a. Pasaron camifio da
ermida. Vou camifio da vila.”

Estas observacions aplicanse a cara a, que convive con outras posibilidades de uso mais
limitado, como de caraa e (de) cara para. E sobre todo importante, pola sta relativa frecuencia,
de cara a: lan collidos da man de cara d casa; Camifiaba co sacho ao lombo de cara d veiga;
Turraba por min de cara d mifia perdicién; Un paso mdis de cara d morte... Locucién paralela
a cara a é cara para (raramente de cara pard, que se emprega sobre todo con outro sentido);
ainda que de baixa presenza nos textos escritos, mostra ben como a base cara non se limita a
combinar sé con a: Vilemos vindo cara para a nosa vila; Colleu coma un foguete cara para as
escaleiras; la cada vez con mdis forza cara para o cura...

13. Facemos notar, como observacion final, que o emprego da variante cara en lugar de
cara a foi examinado e descrito en sintagmas coa funcién de CC. Ante os mesmos adverbios de
lugar, noutros contextos sintacticos, polo demais nada habituais, ocorren tanto a preposicién
a coma a locucion cara a: O camirio a ald / cara a ald é longo e arriscado; De aqui a ald / cara a
ald... Mantense, xa que logo, o paralelismo entre a e cara a e, polo tanto, a regra xeral de uso
de cara a / cara: a locucion cara a perde o a ante adverbios de lugar cando a preposicion g,
presente con outros sintagmas, desaparece ante os mesmos adverbios.

4 Debido & pretensién ultracorrecta, xa comentada, de manter a locucion cara a ben individualizada, mesmo se le un par
de veces cara a a dentro no tramo 1985-2000 do TILG.

